
GOUVÈNÈ CUOMO ANONSE GRAN OUVÈTI $40.5 MILYON ETABLISMAN 

DISTRIBISYON FERGUSON ENTERPRISES NAN COXSACKIE 
 

Konpayi Founiti Plonbri te chwazi New York pase Connecticut ak Rhode Island e 
yo pral kreye 95 Nouvo Djòb ak prezève santèn lòt 

 
Wap jwenn Foto Nouvo Sant Distribisyon an Isit la ak Isit la 

 
 
Gouvènè Andrew M. Cuomo jodia te anonse gran ouvèti nouvo etablisman distribizyon 
Ferguson Enterprises, Inc. nan Coxsackie. Ferguson Enterprises, pi gwo distribitè ki 
vann founiti plonbri an gwo pou rezidans ak komèsyal, angaje pou l kreye 95 nouvo 
djòb nan etablisman an ak prezève 319 djòb detail atravè eta a lè pwojè sa a fini.  
 
“Jodia a se yon lòt gwo egzanp sou kijan New York ouvè pou biznis,” Gouvènè Cuomo 
te deklare. “Avèk konpetisyon feròs ki genyen nan lòt eta yo, nou fyè paske Ferguson 
te chwazi New York ak Capital Region pou l envesti, devlope ak kreye travay. Mwen 
akeyi yo nan nouvo kay yo nan Konte Greene e mwen paka tann pou m wè yo reyisi.”  
 
Pwojè $40.5 milyon sa a gen ladann yon depo 460,000 pye-kare nan Fountain Flats 
Business Park e li te posib avèk $1.2 milyon Pwogram Kredi Taks Excelsior ki baze sou 
pèfòmans nan Empire State Development.  95 nouvo djòb nan etablisman an gentan 
kòmanse ranpli e yo konsantre sou operasyon distribisyon nan planche a.  
 
Yo te chwazi Coxsackie sou tout lòt lokasyon yo nan ni Connecticut ak Rhode Island 
pou sèvi kòm kay pou premye sant distribisyon Ferguson nan Nòdès la. Antrepriz la ki 
lokalize nan New York State Thruway a, bay konpayi a pi bon aksè nan magazen li yo 
nan upstate New York ak atravè New England. 
 
Senatè George Amedore te deklare, “Ouvèti nouvo sant distribisyon Ferguson 
Entreprises' se bon nouvèl pou zòn nan tou antye. Nouvo Etablisman an pral kreye djòb 
ki peye byen ak pote opòtinite ekonomik pou rezidan Konte Greene. Konte Greene se 
yon bon kote pou fè biznis, e mwen ta renmen felisite Ferguson Enterprises paske li 
rekonèt potansyèl fòmidab sit sa a ak remèsye yo pou envestisman yo nan kominote sa 
a.” 

Manm Asanble Pete Lopez te deklare, “Mwen fyè anpil pou m patisipe nan efò pou 
kreye nouvo travay ak pote nouvo envestiman nan Konte Greene. Ferguson Enterprises 
demontre yon gwo enterè nan Hudson Valley, e mwen paka tann pou m wè konpayi a 
vin yon manm kap kontribiye nan ekonomi nou an pou plizyè ane kap vini yo. Biwo 
mwen an espesyalman kontan avèk efò René VanSchaack ak Konte Greene IDA ki 
poze fondasyon pou fè pwojè sa a vin yon siksè.”  
 
Sipèvizè Coxsackie Town Richard Hanse te deklare, “Nan chwazi Coxsackie sou plis 
pase 60 lòt kominote nan sèt eta, Ferguson te demonstre li gen fwa nan fòs travay nou 
ak kominote nou an. Nan mete tèt ansanm nan kolaborasyon efò prive-piblik pou 
reyalize pwojè Ferguson nan, Coxsackie asire yon mendèv kap grandi ak ogmantasyon 
revni pou anpil tan nan lavni. Chwazi lokasyon nou an pou nouvo sant distribisyon li nan 
kominote nou an bon pou Ferguson ak bon Coxsackie.”  
 
PDG ak Komisyonè Empire State Development Howard Zemsky te deklare, 
“Angajman Gouvènè Cuomo nan kreyasyon nouvo travay toupatou nan eta a se fòs 
motè pou kwasans ekonomi New York la. Ferguson, ki genyen 11 sant distribisyon kap 
sèvi Etazini ak Kanada ouvè nouvo etablisman distribisyon li jodi a, ki mennen prèske 
100 nouvo travay nan Capital Region an. Nou remèsye Ferguson paske li chwazi Eta 
New York e nou paka tann pou nou wè siksè konpayi a isit la.” 
 
Direktè Jeneral Ferguson Frank Roach te deklare, “Sant distribisyon ki pi resan nou 
an ap fonksyone nòmalman kounye a e nou fyè pou nou akeyi 75 aosye nan fanmi 
Ferguson nan Coxsackie. Pwojè sa a pat kapab fèt sans èd ak sipò anpil moun - soti 
nan plizyè ajans nan tout eta a pou rive nan Konte Greene ak Ajans Devlopman 
Endistriyèl li yo ak rezidan Coxsackie yo. Nou paka tann pou nou devlope yon 
patenarya kap dire anpil tan avèk kominote a.” 
 
Prezidan Konte Greene IDA Eric Hoglund te deklare, “Konte Greene IDA apresye 
asistans nan ede nou devlope envestisman enpòtan sa a nan konte nou an. Nan 
anviwonman konpetisyon ki genyen jounen jodi a, li enpòtan pou travay avèk ajans nan 
eta a ak patnè lokal pou simonte obstak, sekirize kontra, ak devlope ekonomi an. Mwen 
kontan pou m di ke se egzateman sak pase avèk Ferguson Entreprises yo – mèsi pou 
angajman ou pran ak rejyon nou an.”  
 
Pwojè a te sipòte pa Konsèy Devlopman Ekonomik Capital Region, kòm li an akò avèk 
estrateji pou kwasans ekonomik ak pwosperite pou rejyon wit-konte a. 
 
Enfòmasyon sou Ferguson 
Ferguson (www.ferguson.com) se pi gwo distribitè ki vann founiti plonbri, tiyo, valv ak 
rakò an gwo pou rezidansl ak komèsyal nan Etazini. Konpayi a se yon gwo distribitè 
ekipman HVAC/R, pwodwi pou jere zafè dlo ak pwodwi ensdistriyèl ak sèvis. Fonde an 
1953 epi katye jeneral li nan Newport News, Va., Ferguson gen vant pou $10.6 bilyon 
ak apeprè 19,000 asosye nan prèke 1,350 lokasyon. Ferguson ak branch li yo sèvi 
kliyan nan tout 50 eta yo, Pòto Rico, Mexico ak Karayib la. Ferguson se yon pati nan 

Wolseley plc (www.wolseley.com), ki sou lis nan London Stock Exchange (LSE: WOS) 
ak nan 100 endèks FTSE konpayi ki sous lis yo. 

